Qorti tal-Magistrati (Malta)
Uffi¢jal Revizur
Magistrat Dr. Gabriella Vella B.A., LL.D.

Rikors Nru. 94/24VG

Michael Piccinino fismu personali u fil-kwalita tieghu ta’ Segretarju Generali
tal-Partit Nazzjonalista u ghan-nom u in rapprezentanza tal-Partit
Nazzjonalista

Vs

Ruth Grech
IlI-Kummissjoni Elettorali

IIlum 20 ta’ Mejju 2024
L-Uffi¢jal Revizur,

Rat ir-Rikors ipprezentat minn Michael Piccinino pro et noe fis-26 ta’ April 2024, permezz
ta’ liema jitlob li 1-Uffi¢jal Revizur tordna lill-Kummissjoni Elettorali sabiex tikkoregi r-
Registru Elettorali rivedut ghall-Elezzjonijiet Generali, ir-Registru Elettorali rivedut ghall-
Kunsilli Lokali u r-Registru Elettorali rivedut ta’ 1-Unjoni Ewropea li gew pubblikati fil-
Gazetta tal-Gvern ta’ 1-20 ta’ April 2024, fis-sens illi Ruth Grech, detentrici tal-Karta ta’ 1-
Identita bin-Numru 0062972(M), tigi registrata bhala elettur fil-indirizz fejn hija
effettivament tghammar;

Rat li b’Digriet datat 30 ta’ April 2024, ir-Rikors ipprezentat minn Michael Piccinino pro et
noe gie appuntat ghas-smigh ghat-Tlieta 7 ta’ Mejju 2024 u giet ordnata n-notifika lil Ruth
Grech, lill-Kummissjoni Elettorali u lill-persuni indikati fl-istess Rikors;

Rat in-Nota u r-Rikors ipprezentati mir-Rikorrenti pro et noe fit-2 ta’ Mejju 2024 u rat id-
Digriet datat 2 ta’ Mejju 2024;

Rat ir-Rikors ipprezentat minn Dr. Ramona Attard fisimha proprju u fil-kwalita taghha ta’
President u in rapprezentanza tal-Partit Laburista u d-dokumenti annessi mieghu,
ipprezentat fit-2 ta’ Mejju 2024, permezz ta’ liema talbet li tigi awtorizzata tintervjeni
fdawn il-proceduri fisima proprju u fil-kwalita taghha ta’ President u in rapprezentanza
tal-Partit Laburista;

Rat id-Digriet datat 7 ta’ Mejju 2024 permezz ta’ liema t-talba ta’ Dr. Ramona Attard pro et
noe giet milqugha;

Rat illi l-imsemmi Digriet tas-7 ta’ Mejju 2024 gie revokat mill-Qorti ta’ 1-Appell
b’decizjoni pronungjata fil-15 ta’ Mejju 2024;



Rat illi waqt is-seduta tas-7 ta’ Mejju 2024, Dr. Ramona Attard pro et noe talbet ghar-
rikuza tal-Magistrat sedenti;

Rat id-Digriet datat 7 ta’ Mejju 2024 permezz ta’ liema t-talba ta’ Dr. Ramona Attard pro et
noe ghar-rikuza tal-Magistrat sedenti giet michuda;

Semghet ix-xhieda tar-Rikorrent, ta’ Savio Borg, in rapprezentanza tal-Kummissjoni
Elettorali, ta’ l-Inginier Ryan Callus, ta’ Reuben Bonnici, in rapprezentanza ta’ I-
Automated Revenue Management Services Limited, ta’ Carmen Scerri Lautier, in
rapprezentanza tal-Maltapost, ta” Amanda Vella, in rapprezentanza tal-Water Services
Corporation, tal-Prokuratur Legali Christina Caruana Aquilina, in rapprezentanza ta’
Enemalta p.l.c., ta’ Joseph Rivans, in rapprezentanza ta’ 1-Agenzija Identita Malta, ta’
Andrew Xuereb, in rapprezentanza ta’ 1-Awtorita tad-Djar, u ta’ Ruth Grech, ilkoll moghtija
waqt is-seduta tas-7 ta’ Mejju 2024, u rat id-dokumenti esebiti mir-Rikorrent markati Dok.
“MP” u Dok. “MP1”, id-dokumenti esebiti minn Savio Borg markati Dok. “SB1” sa’ Dok.
“SB6”, id-dokumenti esebiti minn Reuben Bonnici markati Dok. “RB1” sa’ Dok. RB6” u d-
dokumenti esebiti minn Joseph Rivans markati Dok. “JR1” sa’ Dok. “JR6”;

Rat l-atti kollha tal-kawza;
Ikkunsidrat:

Bil-proc¢eduri odjerni r-Rikorrent pro et noe jitlob li 1-Uffi¢jal Revizur tordna lill-
Kummissjoni Elettorali sabiex tikkoregi r-Registru Elettorali rivedut ghall-Elezzjonijiet
Generali, ir-Registru Elettorali rivedut ghall-Kunsilli Lokali u r-Registru Elettorali rivedut
ta’ I-Unjoni Ewropea li gew pubblikati fil-Gazetta tal-Gvern ta’ 1-20 ta’ April 2024, fis-sens
illi Ruth Grech, detentrici tal-Karta ta’ 1-Identita bin-Numru 0062972(M), tigi registrata
bhala elettur fil-indirizz fejn hija effettivament tghammar.

Ir-Rikorrent pro et noe jibbaza t-talba tieghu fuq il-premessa li ghalkemm l-imsemmija
Ruth Grech tinsab registrata fl-imsemmija Registri fl-indirizz Binja Silvio Parnis, Fl 443,
Trig Dun Manwel Zammit, Siggiewi, in verita hija tghammar fl-indirizz 12, Diego Flats, Fl
2, Triq 1-Arzell, Marsaskala.

Qabel ma tidhol fil-mertu tat-talba tar-Rikorrent pro et noe, 1-Uffi¢jal Revizur thoss li
ghandha tittratta l-posizzjoni tar-Rikorrent qua Segretarju Generali tal-Partit

Nazzjonalista u ghan-nom u in rapprezentanza tal-Partit Nazzjonalista u l-jedd ta’ I-
imsemmi Partit Politiku li jressaq it-talba odjerna.

L-Artikolu 40(1) tal-Kap.354 tal-Ligijiet ta’ Malta, fuq liema huma msejsa 1-proceduri
odjerni, jipprovdi li: kull elettur registrat li jghid li xi persuna ohra li isimha jidher fir-
Registru Elettorali jew ma ghandhiex jedd li tkun registrata bhala elettur, jew, li l-isem,
l-indirizz, jew partikolaritajiet ohra relattivi taghha ma humiex murija b’mod korrett fir-
Registru Elettorali skond id-disposizzjonijiet ta’ dan [-Att, ikollu dritt ta’ appell lill-
Ufficjal Revizur mhux aktar tard minn wiehed u ghoxrin jum wara l-pubblikazzjoni tar-
Registru Elettorali jew sabiex jinqgata’ barra isem dak l-elettur mir-Registru Elettorali
Jjew sabiex ismu, l-indirizz jew partikolaritajiet ohra tieghu jidhru b’mod korrett.

Minn dan il-provvediment tal-Ligi johrog ¢ar li 1-jedd ghall-azzjoni odjerna jispetta lil kull
elettur, izda imkien ma jissemma Partit Politiku. Jigi osservat ukoll li fid-decizjoni
Taghha tal-15 ta’ Mejju 2024 dwar it-talba ghar-revoka tad-Digriet ta’ 1-Uffi¢jal Revizur

tas-7 ta’ Mejju 2024, il-Qorti ta’ 1-Appell osservat illi: Din il-Qorti m’ghandhiex langas I-
icken dubju li partit politiku huwa protagonist ewlieni fi process elettorali, b’dana
ghalhekk li huwa ghandu mhux biss l-interess izda anke kull jedd li jigi mizmum infurmat
b'dak kollu li ghandu xjagsam mal-elezzjoni, inkluz dwar kull bdil li jsehh fir-registru
elettorali. Biss pero mbilli partit politiku ghandu kull jedd li jkun jaf dwar dak kollu li ged
jitnizzel fir-registru elettorali, b’dagshekk dan ma jfissirx li huwa ghandu jedd li jigi
kkonsultat jew illi jigi involut fi process dwar talba ghall-bdil tal-indirizz jew fil-
partikolaritajiet ta’ kif elettur ghandu jidher fregistru elettorali'. ... Tassew minn kliem [-
Artikolu 41(1) jinzel éar li I-partijiet li ghandhom jedd illi jinstemghu mill-Uffi¢jal Revizur
huma: (i) l-appellant li jkun ged jitlob il-bdil fir-registru elettorali ; (ii) il-Kummissjoni
Elettorali li bil-ligi hija responsabbli miz-zamma tar-registri elettorali; u (iii) il-persuna
li kontriha jkun sar l-appell, jekk kemm-il darba l-appell ikun tressaq minn elettur
registrat kontra elettur registrat iehor=.

Fil-footnote ghal dak osservat mill-Qorti ta’ 1-Appell fil-para. 23 (i), specjalment fir-
rigward ta’ min huwa appellant li jitlob bdil fir-registru elettorali, Hija osservat li: [-
appellant jista’ jkun kemm l-elettur innifsu li ma jkunx qieghed jagbel ma’ kif huwa stess
jkun jinsab registrat (ara Artikoli 36 sa 37 tal-Att dwar l-Elezzjonijiet Generali), kif ukoll
elettur registrat li jkun gieghed jikkontesta kif persuna ohra ged tidher fir-registru
elettorali (ara Artikolu 40 tal-Att dwar I-Elezzjonijiet Generali).

Osservat ulterjorment illi fug kollox, din il-fehma tal-Qorti li partit politiku m'ghandux
jedd li jiehu sehem fi proceduri bhal dawn quddiem [-Uffi¢jal Revizur tinsab imsahha
wkoll mill-Artikolu 13(10) tal-Att dwar l-Elezzjonijiet Generali, li jghid li huma biss I-
applikant jew l-appellant, il-Kummissjoni Elettorali u l-elettur involut li ghandhom il-
jedd li jappellaw mid-decizjoni tal-Ufficjal Revizur quddiem il-Qorti tal-Appell. Dawn
huma l-istess tliet persuni li jissemmew fl-Artikolu 41(1) tal-Att dwar [-Elezzjonijiet
Generali. Ghal darb’ohra partiti politiéi ma jissemmewx3. ... L-Uffi¢jal Revizur izda qalet
fid-decizjoni appellata li I-Partit Laburista ghandu l-jedd li jiehu sehem fil-proceduri
dwar il-vot ta’ Ruth Grech minhabba dak li jghidu l-Artikoli 13(9), 14, 28 u 43 tal-Att
dwar I-Elezzjonijiet Generali. Sinéerament din il-Qorti ma tarax minn fejn johrog minn
dawn lartikoli, illi partit politiku ghandu [-jedd li jippartecipa fi proceduri bhal dawk li
hemm pendenti quddiem [-Uffi¢jal Revizur4. ... Kif ghidna aktar kmieni, partit politiku
ghandu kull jedd li jinzamm infurmat b’kull tibdil li jsir fir-registru elettorali ghaliex
partit politiku huwa protagonist ewlieni fl-elezzjoni. Imma dan il-jedd tieghu li jikseb dan
it-taghrif ma jsarrafx ruhu fjedd li partit politiku jista’ jindahal fil-process tal-
korrezzjoni ta’ indirizz ta’ elettur partikolari. Dagskemm elettur m’ghandux obbligu li
Jjkellem jew javza minn qabel lill-partiti politici sabiex ibiddel l-indirizz tieghu, dagstant
iehor I-Uffi¢jal Revizur jew din il-Qorti tal-Appell fkaz li jkun hemm appell mid-decizjoni
tal-Uffi¢jal Revizur, m'ghandhomx bzonn illi jogoghdu jisimghu x’ghandhom xi jghidu [-
partiti politici, fkaz li elettur registrat iressaq talba taht l-Artikoli 40 tal-Att dwar I-
Elezzjonijiet Generali sabiex jigi korregut l-indirizz ta’ kif jinsab registrat elettur iehor.
B’zieda ma’ dan, din il-Qorti ttenni dak i qalet qabel, jigifieri li I-ligi hija ¢ara hafna
dwar min ghandu l-jedd li jinstema’ mill-Uffic¢jal Revizur fkaz ta’ appell ghall-korrezzjoni
ta’ indirizz ta’ elettur. Dawn in-nies huma: (i) l-appellant li jkun qieghed jitlob li ghandha
titwettaq il-bidla; (ii) il-Kummissjoni Elettorali li hija responsabbli miz-zamma tar-

1 Para. 20 tad-Decizjoni tal-Qorti ta’ I-Appell.
2 Para. 23 tad-De¢izjoni tal-Qorti ta’ 1-Appell.
3 Para. 25 tad-De¢izjoni tal-Qorti ta’ 1-Appell.
4 Para. 30 u 31 tad-Decizjoni tal-Qorti ta’ 1-Appell.



registru elettorali; u (iii) l-elettur, fil-kaz taghna Ruth Grech, li dwar l-indirizz taghha
qieghda tintalab il-korrezzjonis.

L-Uffi¢jal Revizur hija tal-fehma li ghalkemm dawn l-osservazzjonijiet da parte tal-Qorti ta’
I-Appell saru fil-kuntest ta’ talba ghall-intervent tal-Partit Laburista fdawn il-proceduri,
hija ma tistax u ma ghandhiex tinjora dak osservat mill-istess Qorti dwar il-fatt li Partit
Politiku, hu liema hu, ma ghandu l-ebda dritt fil-Ligi li jindahal, u hawn 1-Uffi¢jal Revizur
tithem li 1-Qorti kienet ged tirreferi kemm bhala promotur tal-proc¢eduri kif ukoll bhala
intevenut, fil-process tal-korrezzjoni ta’ indirizz ta’ elettur partikolari.

Fic¢-cirkostanzi ghalhekk huwa evidenti li 1-Uffi¢jal Revizur ma tistax u ma ghandiex
tikkonsidra t-talba avvanzata minn Michael Piccinino qua Segretarju Generali tal-Partit
Nazzjonalista u ghan-nom u in rapprezentanza tal-Partit Nazzjonalista. Li tista’ u ghandha
taghmel, stante li 1-kwalifika tieghu bhala elettur ma gietx kontestata u dana lanqas mill-
Kummissjoni Elettorali, huwa li tikkonsidra it-talba kif imressqa mir-Rikorrent fismu
personali.

F’dawn il-proc¢eduri xehdu rapprezentanti ta’ diversi entitajiet illi lkoll xehdu dwar l-istat
attwali ta’ Binja Silvio Parnis, dwar il-fatt li I-meters ta’ I-ilma ghadhom ma gewx installati
u li ghad ma hemmx konsum ta’ servizzi fl-istess binja, inkluz fil-flat bin-numru 443.
Andrew Xuereb in rapprezentanza ta’ I-Awtorita tad-Djar xehed illi ghalkemm il-promise
of allocation fir-rigward ta’ Ruth Grech saret fis-7 ta’ Ottubru 2021, il-kuntratt ta’
lokazzjoni ghall-flat bin-numru 443 ghadu (jew ta’ l-inqas sa’ dakinhar li xehed kien
ghadu) ma sarx. Savio Borg, in rapprezentanza tal-Kummissjoni Elettorali, u Joseph
Rivans, in rapprezentanza ta’ 1-Agenzija Identita Malta, entrambe xehdu li Ruth Grech
biddlet l-indirizz fuq il-Karta ta’ I-Identita taghha ghal fuq l-indirizz Binja Silvio Parnis, Fl
443, Trig Dun Manwel Zammit, Siggiewi.

Mix-xhieda ta’ Ruth Grech jirrizulta li minkejja 1-bidla ta’ l-indirizz fuq il-Karta ta’ 1-
Identita taghha hija kienet u ghadha (sad-data meta xehdet f'dawn il-proc¢eduri, ossia s-7
ta’ Mejju 2024) tirrisjedi fil-fond indikat mir-Rikorrent fir-Rikors promotur, ossia 12,
Diego Flats, Triq 1-Arzell, Marsascala.

L-Artikolu 22 tal-Kap.354 tal-Ligijiet ta’ Malta jipprovdi li: Min ikollu l-jedd i jigi
registrat ghall-vot ghandu jigi biss registrat fid-distrett u bl-indirizz li fih huwa soltu
Jjghammart: Izda jekk jigi ppruvat ghas-sodisfazzjon tal-Kummissjoni li persuna ma
tkunx registrata fid-distrett u skont l-indirizz li fih huwa soltu jghammar, il-Kummissjoni
ma jkollhiex dritt thassar ir-registrazzjoni ta’ dik il-persuna izda hija ghandha tapplika
d-dispozizzjonijiet tal-artikolu 23.

Is-Subartikoli (1) u (2) ta’ 1-Artikolu 31 tal-Kap.354 tal-Ligijiet ta’ Malta, jipprovdu li: ()
Ir-Registru Elettorali ghandu jintghamel minn daqgstant tagsimiet dagskemm ikun hemm
lokalitajiet, tagsima ghal kull lokalita, u kull lokalita ghandha terga’ tingasam fdagstant
tagsimiet dagskemm il-Kummissjoni tqis li jkun mehtieg jew konvenjenti. Ghall-ghanijiet
ta’ din it-Tagsima tal-Att, il-kelma “lokalita” ghandha l-istess tifsir bhalma ghandha
moghti lilha fl-Att dwar Guvern Lokali. (2) Kull tagqsima tar-Registru Elettorali
ghandha tintghamel fordni alfabetiku skont l-isem ta’ kull triq, u l-eletturi ghandhom
jidhru skont l-ordni alfabetiku ta’ kunjomhom taht isem it-triq fejn ikunu registrati, u

5 Para. 36 u 37 tad-Decizjoni tal-Qorti ta’ 1-Appell.

6 Enfasi ta’ 1-Uffi¢jal Revizur.



ghandhom jidhru magenb isem kull elettur dak il-post fejn ikun soltu jogghod’ u
numru ta’ dokument ta’ identifikazzjoni tieghu.

L-Artikolu 14(1) tal-Kap. 467 tal-Ligijiet ta’ Malta jipprovdi li: (1) Persuna li titlob Ii tigi
registrata fir-Registru Elettorali ta’ I-Unjoni Ewropea ghandha tigi hekk registrata biss u
jkollha jedd li tibga’ hekk registrata biss jekk, minbarra li tkun tissodisfa I-htigijiet ta’ I-
artikolu 11, tiddikjara lill-Kummissjoni Elettorali: (a) li tkun residenti fMalta; (b) xi tkun
in-nazzjonalita taghha; (¢) id-data meta tkun bdiet toqghod fMalta jew fxi Stat Membru
iehor; (d) l-indirizz taghha fMalta8; (e) il-lokalita jew kostitwenza fl-Istat Membru
ta’ nazzjonalita taghha jew fxi Stat Membru iehor, jekk ikun il-kaz, li fl-Elenku Elettorali
taghha isimha jkun gie l-ahhar registrat; (f) li tkun se tezercuta l-jedd taghha li tivvota
fMalta biss; (g) li ma tkunx giet im¢ahhda mid-dritt taghha li tivvota fl-Istat Membru ta’
nazzjonalita taghha; u tipprezenta lill-imsemmija Kummissjoni dokument ta’ identita
validu.

Dawn il-provvedimenti japplikaw ukoll ghall-finijiet ta’ Kunsilli Lokali in kwantu 1-Artikolu
7 tal-Kap.363 tal-Ligijiet ta’ Malta jipprovdi li: Il-persuni li ghandhom jedd li jivvotaw
felezzjoni ta’ Kunsilli Lokali huma dawk il-persuni li jkunu registrati bhala votanti fdik
it-tagsima tar-Registru Elettorali jew tar-Registru Elettorali tal-Unjoni Ewropea li
tirreferi ghal-lokalita li ghaliha se jkunu eletti kunsillieri lokali.

In fine jigi osservat li ai termini ta’ I-Artikolu 5(2) tal-Kap. 258 tal-Ligijiet ta’ Malta: (2) Il-
karta tal-identita ghandu jkollha ritratt tal-persuna li lilha tkun giet mahruga, liema, fl-
opinjoni tal-uffi¢jal awtorizzat, itkun verament jixbah lil dik il-persuna fil-hin li giet
mahruga l-karta tal-identita u ghandu jkun hemm fugha wkoll id-data i fiha tindika I-
bidu tal-validita taghha u meta tiskadi, u numru ta’ identifikazzjoni tad-detentur li jista’
Jjkun jew in-numru tal-att ta’ twelid kif mghoti mir-Registratur Pubbliku jew kull numru
tehor kif jista’ jigi moghti lilha mill-uffi¢jal awtorizzat. Ghandu wkoll ikollha I-firma jew
kopja tal-firma recenti tad-detentur, kif ukoll id-dettalji tal-persuna koncernata li gejjin:
(a) isem u kunjom; (b) l-indirizz tal-post principali ta’ residenza fMalta’; (¢)
sess; (d) nazzjonalita; (e) post u d-data tat-twelid, u tista’ tinkludi dawk id-dettalji jew
informazzjoni ohra kif l-uffi¢cjal awtorizzat jidhirlu xierqa: Izda d-dokument jista’
Jjinkludi wkoll isem u, jew kunjom li bihom il-persuna tkun komunement maghrufa, liema
isem u, jew kunjom ghandhom jigu indikati bil-kliem "maghruf bhala" skont id-
diskrezzjoni tal-uffi¢jal awtorizzat. L-inkluzjoni tal-kliem "maghruf bhala"” qabel l-isem
u, jew il-kunjom ghandhom ikunu permessi biss jekk l-uffi¢jal awtorizzat tkun sodisfatt li
hemm ragunijiet sufficjenti li jisthogqgilhom [i jigu inkluzi. Id-decizjoni tal-uffi¢jal
awtorizzat ghandha tkun ibbazata fuq il-kriterji preskritti.

Minn dawn il-provvedimenti tal-Ligi johrog car li r-rekwizit ta’ residenza u ta’ indirizz ma
humiex ibbazati fuq fejn persuna jista’ ghandha l-intenzjoni li tmur tghix u tirrisjedi izda
fuq fejn dik l-istess persuna effettivament tghix u tirrisjedi fiz-zmien tal-pubblikazzjoni tar-
Registri Elettorali. Fid-dawl ta’ dan ghalhekk u fid-dawl tal-provi prodotti fdawn il-
proceduri huwa evidenti li r-registrazzjoni ta’ Ruth Grech, detentrici tal-Karta ta’ 1-Identita
bin-Numru 0062972(M), fl-indirizz Binja Silvio Parnis Fl 443, Triq Dun Manwel Zammit,
Siggiewi, ma hijiex korretta u jehtieg li tali registrazzjoni tigi debitament mibdula u I-
indirizz tal-post fejn hija tghammar u jikkostitwixxi l-indirizz principali taghha jkun
indikat bhala 12, Diego Flats, Fl 2, Triq 1-Arzell, Marsascala.

7 Enfasi ta’ 1-Uffi¢jal Revizur.
8 Enfasi ta’ 1-Uffi¢jal Revizur.

9 Enfasi ta’ 1-Uffi¢jal Revizur.



Ghal dawn ir-ragunijiet 1-Uffi¢jal Revizur taqta’ u tiddeciedi billi tilga’ it-talba kif
avvanzata mir-Rikorrenti fismu personali biss u tordna lill-Kummissjoni Elettorali
tikkoregi r-Registru Elettorali rivedut ghall-Elezzjonijiet Generali, ir-Registru Elettorali
rivedut ghall-Kunsilli Lokali u r-Registru Elettorali rivedut ta’ 1-Unjoni Ewropea li gew
pubblikati fil-Gazetta tal-Gvern ta’ 1-20 ta’ April 2024, b’dana illi Ruth Grech, detentrici
tal-Karta ta’ I-Identita bin-Numru 0062972(M), ma jibgax registrat fl-indirizz Binja Silvio
Parnis, Fl 443, Trig Dun Manwel Zammit, Siggiewi, izda jigi registrat fl-indirizz 12, Diego
Flats, F1 2, Triq 1-Arzell, Marsascala.

